
Қазіргі таңда, ірі қалаларда өмірдің қарқыны халықтың диетасына теріс әсерін тигізеді, сапалы және уақытылы тағам жеуге барлығын шамасы келе бермейді. Нәтижесінде, алдымен интеллектуалды өнімділіктің өсуі баяулады және аз уақытта теріс сипатқа ие болады, сонымен қатар алуан түрлі процестер кезінде ақуыздардың бөлінуіне байланысты пайдалы бұлшықет массасы жоғалады. Қалжырау, жаттығулардан тез шаршау және төзімділігінің төмендеуі сияқты синдромдары дамиды деп болжайды. Осылайша, жоғарыда аталғандар бойынша өңделетін өнімнің қасиеттері анықталды. [1]
Әдеттегі рационда микроэлементтердің жеткіліксіз тұтынылуын толықтыру ету үшін күнделікті 20-70%-дық күнделікті талаптан қанағаттандыру үшін әзірленетін өнімге мөлшерде дәрумендерді, макро- және микроэлементтерді енгізу ұсынылады. Аталған мәселелерді шешу барысында дәнді батончик жасау ұсынылды [2].
Дәнді батончикті дайындау тәсілі мынадай: бидай, сұлы дақылдары өндірілді. Тары жуылып, қайнаған суға бөктірілді. Қаражидек тазартылып, жуылып, кептірілді. Жер жаңғақ тазартылып жуылды, құрғатылды. Өндірілген дәндер (бидай, сұлы), тары, жержаңғақ және қаражидек қосылып араластырылып, пышақпен ұсақталып туралды. Дайындалған қоспаға сірне құйылып, 40°C температурасында құрғақ салмақпен 22-24% ылғалдылыққа дейін 15 минут қыздырылды, қытырлық тәтті нан (вафли) пісіріліп, оның үстіне дәнді масса қойылды. 
Сұлы дақылдың құрамында темірдің, кальцийдің, фосфордың минералды тұздары, сонымен қатар мыс, мырыш, йод, бор, никель, кобальт тұздары бар. Дақылдардың құрамында елеулі мөлшерде микроэлементтер кездеседі.
Тарының құрамындағы марганецтің, мыстың, ақуыздың және калийдің бай қорына байланысты қаназдыққа қарсы қолданылады. Құрамындағы магний тамырларды кеңейтеді, сондықтан жоғары қан қысымы кезінде қолданылады. Тары денеден антибиотиктердің қалдықтарын шығарады, ішектің шырышты қабығын олардың әсерінен қорғайды. Бұл жарма ісіктің дамуын бәсеңдетеді. Тары сүйектер сынған кезде, жарақаттар болған кезде қолданылады.

Өнімге сірне қосылған кезде: массаның тұтқырлығын арттырады; эмульсиялау әсері бар, қоюландыру; өнімнің табиғи түсінің өзгеруін тоқтатады; қопсытқыш немесе пішін жасаушы ретінде әрекет етеді; өнімнің энергетикалық құндылығын арттырады; қоспалардың ерігіштігін жақсартады; өнім құрылымының біртектілігін қалыптастырады; әртүрлі ингредиенттердің – дəмдеуіштер, бояғыштар, дәрумендер жəне т.с. минималды дозаларын құрастыру процесін жеңілдетеді. Өнімнің суды сіңіргіш қасиеттерін төмендетеді.

Дәнді массаның тиімді консистенциясын алу үшін сірне мен құрғақ компоненттердің мөлшері 10-30% арақатынасында дайындалып, сірненің оңтайлы мөлшері 10% деп белгіленді. Дәнді массаның құрғақ компоненттерінің өзара оңтайлы мөлшері тарыны 15%, өнген бидайды 20%, өнген сұлыны 20% деп анықталып, пісіргенде, пішіні тегіс, шашырамаған, біртекті өнім алынды. Белгіленген рецептурада тек экологиялық таза шикізаттар пайдаланылды, дәндер өндірілді, қант мүлде қосылмады. Зерттеулерге сәйкес әр күні дәнді батончик қолданған жағдайда адам ағзасының тәуліктік қажеттілігінің ақуыздарға 7-10%, майларға 4-10%, көмірсуларға 3-6%, тағамдық талшықтарға 26-20%, А дәруменіне 10-15%, Е дәруменіне 5-10% аралығында қажеттілігін қанағаттандыруға мүмкіндік береді. 

